
Broj: T02 0  KT 0009720 25					             HITNO
Orašje, 06.02.2026. godine						PRITVOR


                                                                                   OPŠTINSKI SUD U ORAŠJU
                                                                                 

	Na osnovu člana 45. stav 2. tačka i) i člana 241. stav 1. Zakona o krivičnom postupku F BiH, podižem 

O P T U Ž N I C U

PROTIV: SEVADA BERBIĆA, rođen 1986. godine u Odžaku, 

Što je:  
	
1. u vremenskom periodu tokom 2024. godine i do sredine 11. mjeseca 2025. godine, na području Odžaka, svjestan da neovlašteno stavlja u promet materije propisom proglašene opojnim drogama, što je i htio, R. B., F. S. i D. R., u više navrata prodavao opojnu drogu Cannabis Sativa L, kolokvijalnog naziva „marihuana“, koja se nalazi u Tabeli I „Zabranjenih tvari i biljaka“ pod rednim brojem 13. Liste opojnih droga iz Zakona o sprečavanju i suzbijanju zlouporabe opojnih droga  („Sl. glasnik BiH“, broj:8/06), čije posjedovanje i davanje drugom je zabranjeno članovima 4., 19., 20. i 72. istog Zakona, te im  tu opojnu drogu predavao kako bi je oni prodavali za njega, te nakon što je od njemu poznatih osoba nabavljao navedenu opojnu drogu, istu predavao i svom mldb. sinu E.B. koji ju je dalje prodavao osobama sa područja Odžaka i to: S. D. u više navrata, u količini od po 1 gram sedmično po cijeni od po 20 KM, R. B. u količini od oko 20 grama po cijeni od 120 KM, L. P. u više navrata u količini od po 1 gram po cijeni od po 10 KM, te u više navrata po cijeni od po 50 KM za 7 grama opojne droge, F. S. u više navrata a najmanje tri puta sedmično po cijeni od po 60 KM za 5 grama opojne droge, te S. P. u više navrata, a najmanje jednom mjesečno u količini od po 15 grama po cijeni od po 100 KM,

dakle,         neovlašteno prodavao i kao saizvršilac, na drugi način neovlašteno stavljao u promet materije propisom proglašene opojnim drogama,  

2. dana 15.08.2025.godine, oko 13,00 sati, u Odžaku, nakon što je njegov sin mldb. E. B. od njega bez njegovog znanja uzeo 50 grama opojne droge  Cannabis Sativa L, kolokvijalnog naziva „maruhuana“ te istu poklonio R. B., svjestan da mu protivpravno oduzima slobodu kretanja s ciljem da ga prisili da šta učini, što je i htio, dok je R. B. išao pješke u blizini svoje kuće, prišao mu svojim pmv. marke „Audi A4“, isto zaustavio i R. B. upotrebom fizičke snage na silu ugurao na zadnje sjedište vozila, te ga odvezao na obalu rijeke Bosne, gdje je vozilo zaustavio i R. B. izvukao iz vozila i počeo ga jako udarati u predjelu lica i tijela tražeći od njega da kaže gdje se nalazi navedena opojna droga, a kada mu R. B. to nije htio reći, istog ugurao u gepek od vozila, a potom ga izvadio iz gepeka i prijetio mu nožem da će ga ubiti, te ga nastavio udarati u predjelu glave i tijela, nakon čega ga je R. B., zbog jačine udaraca, bolova i straha koje je osjetio, Sevada Berbića odveo i pokazao mjesto u njivi gdje je sakrio navedenu opojnu drogu te mu istu predao, da bi ga potom Sevad Berbić odvezao svojoj kući u Odžaku i svjestan da protivpravno oduzima tuđu pokretninu, što je i htio, zahtjevao od R. B. da mu, na ime duga za posjedovanje navedene opojne droge, preda svoj mobilni telefon marke „Iphone 15“ i da mu kaže elektronske lozinke za korištenje telefona, koji mobilni telefon je pronađen prilikom pretresa kuće Sevada Berbića po naredbi Opštinskog suda u Orašju br. 25 0 K 064384 25 Kpp od 13.10.2025.godine, 

dakle,           drugom protivpravno na drugi način oduzeo slobodu kretanja s ciljem da ga prisili da šta učini i radi ostvarenja cilja otmice prijetio da će taoca usmrtiti, te bez cilja pribavljanja imovinske koristi protivpravno oduzeo i zadržao tuđu pokretninu, 

3. neutvrđenog dana u vremenskom periodu od ljeta do 12.10.2025. godine, u  mjestu Posavska Mahala, opština Odžak,  s ciljem pribavljanja protivpravne imovinske koristi,  zajedno sa njemu poznatom osobom, došao do kuće vlasništvo M. K., te u elektro ormaru sa vanjske strane kuće odspojio sve žice i isključio električnu energiju u cijeloj kući, a zatim upotrebom podesnog predmeta  i fizičke snage skinuo metalnu kovanu zaštitnu rešetku sa prozora na zadnjoj strani kuće, te razbio staklo desnog krila prozora i nasilno otvorio dvokrilni pvc prozor, a potom kroz tako načinjen otvor ušao u unutrašnjost kuće, te upotrebom podesnog predmeta  i fizičke snage nasilno otvorio i vrata garaže uz kuću i ušao u unutrašnjost iste, a potom izvršio premetačinu stvari u cijeloj kući i garaži i iz istih uzeo: jedan veliki zvučnik marke JBL crne boje, jedan motorni trimer marke Still FS 55, narandžaste boje, jedan motorni trimer marke Still narandžaste boje sa nastavkom za leđa i dva različita nastavka za korištenje, štapni usisivač marke Elektrolux sa punjačem, jednu motornu testeru marke Still narandžaste boje model MS 170, rasklopljenu u dijelovima u originalnoj kutiji sa naljepnicom trgovine Frigero, jedan par radnih cipela marke Haix, crne boje, plavu kutiju u kojoj se nalazi jedan led reflektor crne boje i stopa za usisivač crne boje, jedan parni čistač marke Karcher sa nastavcima sa originalnom kutijom žute boje, jedan visokotlačni perač marke Karcher, žute boje, jednu peglu marke Braun u originalnoj kutiji crne boje, jedan kofer crne boje pravougaonog oblika sa metalnim sivim rubovima, jedan kofer s natpisom Kraftwelle crne boje, jedna pvc vrećica sa natpisom OTTOS crvene boje, jedan kofer crne boje sa natpisom Solingen u kojem se nalazio set pribora za jelo, više ključeva povezanih u snop, više CD-ova, više raznih led lampi, jedan kofer sa priručnim alatom crne boje u kojem se nalazi više komada sitnog alata, jedan TV marke Samsung, dva fena za kosu, aparat za brijanje, daljinski uređaj od klime, set noževa, set kuhinjskih krpa, tri nova tepiha, dva pribora za čišćenje oružja sa sprejom, te ključeve od dva sefa, jedan stalak za TV sjajne/sive boje u obliku slova X, jedan stalak za usisivač sive boje sa punjačem, jedne crne muške čizme s natpisom Gorotex br. 42, jedna crvena torba sa blagdanskim lampicama, jedna satara-nož za meso, jedan crni kofer u kom se nalazi crveni ispravljač „Rihane“ sa alatom, parni perač marke „Primotec q 303“ sive boje, nakon čega se udaljio sa navedenim predmetima, kojom prilikom je vlasniku M. K. pričinio štetu u iznosu od oko 15.000 Eura i 2.000 CHF, a sebi pribavio protivpravnu imovinsku korist u istom iznosu,

dakle,          kao saizvršilac, obijanjem došao do stvari iz zatvorenih prostorija i tuđu pokretninu oduzeo drugom s ciljem da njenim prisvajanjem pribavi sebi protivpravnu imovinsku korist, 

4. [bookmark: _GoBack]dana 13.10.2025. godine, na području Odžaka, svjestan da nabavlja stvari za koje zna da su pribavljene krivičnim djelom, što je i htio, na njemu poznat način nabavio: jednu kartonsku kutiju crne boje sa natpisom „BELKO“ u kojoj se nalaze nosači za TV i na kojoj je ispisana adresa dostave u Njemačku na ime M. K., jednu PVC vrećicu u kojoj se nalaze crne PVC vezice sa natpisom POWERFIX, jedan set odvijača i nastavaka u originalnoj sivoj kutiji sa natpisom „Mannesmann“, jedan TV led 4 K marke „Samsung“ crne boje veličine 55 inča sa daljinskim upravljačem, jedan visokotlačni perač marke „Hilti“ crvene boje sa pripadajućom opremom, jedan crni kofer sa električnom pilom marke „MYPROJECT“, jedan uređaj  za oštrenje noževa i oštrica crvene boje u originalnoj kutiji, jednu brusilicu marke „Ferm“ plavo sive boje sa originalnom kutijom, jednu aktu bušilicu marke „Hilti Te 6-A36“ crvene boje sa pripadajućom baterijom i jedan aku odvijač marke „Hilti“ SF 6-A22 sa pripadajućom baterijom crvene boje, koji predmeti su pronađeni od strane policijskih službenika MUP-a ŽP, SKP, Odjel za istrage, prilikom pretresa njegove kuće u Odžaku, ulica Titova bb, po naredbi Opštinskog suda u Orašju br. 25 0 K 064384 25 Kpp od 13.10.2025. godine i od njega te prilike privremeno oduzeti, a koji predmeti su, zajedno sa ostalim predmetima, ukradeni neutvrđenog dana u vremenskom periodu do 12.10.2025. godine  izvršenjem krivičnog djela Teška krađa, na štetu M. K., iz njegove kuće u mjestu Posavska Mahala, opština Odžak, a za koje predmete je znao da su pribavljeni krivičnim djelom, jer je te predmete posjedovao u svojoj kući, a nisu njegovo vlasništvo, te iz razloga što je zajedno sa njemu poznatom osobom, u istom vremenskom periodu, na identičan način, učestvovao u izvršenju krivičnog djela Teška krađa na štetu M. K. brata M. K., čija kuća se nalazi u neposrednoj blizini M. K. kuće i čiji predmeti su takođe pronađeni prilikom pretresa kuće Sevada Berbića, 

dakle,         stvari za koje je znao da su pribavljene krivičnim djelom na drugi način pribavio,  

čime bi,        pod tačkom 1) počinio produženo krivično djelo Neovlaštena proizvodnja i stavljanje u promet opojnih droga iz člana 238. stav 1. u vezi sa članom 31. i 55. KZ FBiH, po tačkom 2) počinio krivično djelo Otmica iz člana 180. stav 2 u vezi sa stavom 1. KZ FBiH i krivično djelo Oduzimanje tuđe pokretnine iz člana 291. stav 1. KZ FBiH, pod tačkom 3) počinio krivično djelo Teška krađa iz člana 287. stav 1. tačka a) u vezi sa članom 31. KZ FBiH i pod tačkom 4) krivično djelo Prikrivanje iz člana 300. stav 1. KZ FBiH, a sve u vezi sa članom 54. KZ FBiH.


 „Ovom objavom  ne prejudicira se ishod kaznenog postupka i ne narušava princip presumpcije nevinosti. Svako se smatra nevinim dok se pravomoćnom presudom ne utvrdi njegova krivica.“	

